
ᑐᑭᓯᑎᑦᓯᒍᑎ 
 
ᑲᑎᕕᒃ ᐃᓕᓐᓂᐊᓂᓕᕆᓂᐅᑉ ᒪᓕᒐᖏᑦ ᐱᓇᓱᒍᑎᖏᓪᓗ ᐋᕐᕿᑕᐅᓯᒪᕗᑦ ᑐᑭᓯᓇᕐᑎᓯᒍᑎᐅᑦᓱᑎᒃ ᒪᓕᒐᐅᔪᓂᒃ, 
ᐃᓕᓐᓂᐊᓂᓕᕆᓂᓕᒫᒥ ᐊᑐᕐᑕᐅᓂᖃᕐᑐᓂᒃ, ᑐᑭᑖᕐᓂᐅᖃᑦᑕᑐᓪᓗ ᐊᑦᔨᒌᖕᖏᑐᓂ ᐱᓇᓱᐊᕐᓂᓂ ᐊᑦᔨᒌᑦᓯᐊᒥᒃ 
ᑐᑭᑖᕐᓂᐅᖃᑦᑕᖁᑦᓱᒋᑦ. 
ᐊᓯᐊᒍᑦ ᐋᕐᕿᑕᐅᓯᒪᖕᖏᑐᐊᕐᒪᑦ ᒪᓕᒐᕐᒧᑦ ᐱᓇᓱᒍᑎᒥᓪᓘᓃᑦ ᐊᑐᕐᑎᑕᐅᓂᖃᕐᒥᔪᖅ ᓂᕈᐊᕐᑕᐅᓯᒪᔪᓄᑦ 
ᐃᓕᓐᓂᐊᓂᓕᕆᓂᕐᒥ ᐱᓇᓱᑦᑎᓕᒫᓄᓪᓗ, ᐊᒻᒪᓗ ᐅᖃᕐᑕᐅᓯᒪᑐᐊᕐᒪᑦ ᐃᓕᓐᓂᐊᑎᓄᑦ. ᑖᒃᑯᐊ ᒪᓕᒉᑦ ᓂᕈᐊᕐᑕᐅᓯᒪᔪᓄᑦ 
ᐃᓕᓐᓂᐊᓂᓕᕆᓂᕐᒥ ᐱᓇᓱᑦᑎᓕᒫᓄᓪᓗ, ᐊᒻᒪᓗ ᐅᖃᕐᑕᐅᓯᒪᑐᐊᕐᒪᑦ ᐃᓕᓐᓂᐊᑎᓄᑦ. ᑖᒃᑯᐊ ᒪᓕᒉᑦ ᓂᕈᐊᕐᑕᐅᓯᒪᔪᓄᑦ 
ᐱᓇᓱᑦᑎᓄᓪᓗ ᑲᑎᕕᒃ ᐃᓕᓐᓂᐊᓂᓕᕆᓂᕐᒥ ᐊᑐᕋᑦᓴᔭᐅᔪᑦ ᑐᑭᒧᐊᑦᓯᐊᕈᑎᐅᓗᑎᒃ ᐱᓇᓱᐊᖃᑎᐅᔪᓂᓪᓗ ᓱᕐᕃᓂᖃᕋᑎᒃ 
ᐊᖏᖃᑎᒌᒍᑎᒃᑯᑦ ᐅᖃᕐᑕᐅᓯᒪᖕᖏᑐᐊᕐᒪᑦ. 
ᐊᑐᓂᑦ ᓂᕈᐊᕐᑕᐅᓯᒪᔪᑦ ᐱᓇᓱᑦᑏᓗ ᑖᒃᑯᓂᖓ ᒪᓕᒐᕐᓂᒃ ᑐᑭᓯᓴᕐᓯᒪᑦᓯᐊᕆᐊᖃᕐᐳᑦ ᐱᐅᓯᐅᒋᐊᓕᓐᓂᓗ 
ᐅᖃᕐᑕᐅᓯᒪᔪᓂᒃ ᐱᐅᓯᖃᑦᓯᐊᕋᓱᐊᕐᓗᑎᒃ. ᐊᑐᓂᓪᓗ ᐱᒍᑦᔨᕕᐅᔪᓂ ᑐᑭᒧᐊᑦᑎᓯᔨᐅᔪᑦ ᐱᓇᓱᑦᑎᒥᓂᒃ ᑲᒪᒋᔭᕐᒥᓂᒃ 
ᑐᓴᐅᒪᑎᑦᓯᓯᐊᕆᐊᖃᕐᐳᖅ ᒪᓕᒐᕐᓂᒃ ᐱᓇᓱᒍᑎᐅᔪᓂᓪᓗ ᖃᓄᐃᓘᕆᐊᕈᑎᖃᕐᕈᓐᓇᓗᑎᒃ ᐱᓀᓗᑕᖃᕐᑐᖃᓕᕐᐸᑦ. 
ᒪᓕᒉᑦ ᐱᓇᓱᒍᑏᓪᓘᓃᑦ ᐹᕐᓯᖓᐅᑎᖃᑎᖃᕐᓂᐸᑕ ᐊᖏᖃᑎᒌᒍᑎᐅᓯᒪᔪᓂᒃ ᐃᓕᓪᓂᐊᓂᓕᕆᓂᕐᒥ ᐱᓇᓱᑦᑎᖏᓐᓂᓗ, 
ᐊᖏᖃᑎᒌᓐᓂᖅ ᐊᑐᕐᑎᑕᐅᒐᔭᕐᑐᖅ. 
ᐃᓕᓐᓂᐊᓂᓕᕆᓂᕐᒥ ᒪᓕᒐᓕᐅᕐᓂᖅ ᐊᑑᑎᔭᐅᖃᑦᑕᓂᐊᕐᐳᖅ ᐃᓕᓐᓂᐊᓂᓕᕆᓂᐅᑉ ᐱᓇᓱᑦᑎᖏᓐᓄᑦ 
ᑐᑭᓯᒪᓂᖃᑦᓯᐊᑐᓄᑦ. 
ᐊᓪᓚᓯᒪᔪᑦ ᐅᖃᐅᓯᐅᑉ ᐁᑉᐹᓄᑦ ᓄᑦᑎᕆᒍᑎᐅᒪᑦᓱᑎᒃ ᐊᑦᔨᒌᖕᖏᑐᐊᕐᐸᑕ ᖃᓪᓗᓈᑎᑐᕐᑐᑦ ᓱᓕᓂᕐᓴᐅᑎᑕᐅᕗᑦ. 

ᐃᓕᓐᓂᐊᓂᓕᕆᓂᖅ ᑖᒃᑯᓂᖓ ᒪᓕᒐᑦᓴᓕᐅᕐᓂᒥᓂ ᐱᖓᓱᐃᓂᒃ ᐊᕕᑦᑐᓯᒪᔪᓂᒃ ᐋᕐᕿᓯᓯᒪᕗᖅ ᒪᓕᒐᓕᐊᖑᔪᑦ 
ᐊᖏᕐᑕᐅᒍᑎᑖᕐᓯᒪᒍᓐᓇᑐᓄᑦ ᑲᔪᓯᑎᑕᐅᒍᓐᓇᖃᑦᑕᓂᐊᕐᑎᓗᒋᑦ ᖁᓛᓂ ᐅᖃᕐᑕᐅᔪᑦ ᒪᓕᒉᑦ ᓱᓇᐅᓂᖏᑦ 
ᑐᖕᖓᕕᒋᓗᒋᑦ ᐊᑐᕐᕕᒋᒋᐊᓕᖏᓪᓗ. 
 
 ᒪᓕᒐᖅ 
 

ᐅᖃᐅᓯᖅ ᐊᖏᕐᑕᐅᓯᒪᔪᖅ ᑲᒥᓴᓀᑦ ᑲᑎᖕᖓᔨᖏᓐᓄᑦ ᐱᓇᓱᒍᑎᐅᑦᓱᓂ ᐊᑐᕐᑕᐅᔪᖅ 
ᐃᓕᓐᓂᐊᓂᓕᕆᓂᐅᑉ ᑎᓕᔭᐅᓯᒪᒍᑎᖓᓂᒃ ᐱᒻᒪᕆᐅᔪᖁᑎᖏᓐᓂᓗ ᑐᖕᖓᕕᖃᕐᑐᖅ. 

 
 ᒪᓕᒉᑦ 
 
 

ᐋᕐᕿᑕᐅᓯᒪᔪᑦ ᐱᓇᓱᐊᕈᑎᐅᓂᐊᕐᓱᓂ, ᑎᓕᔨᓯᒪᒍᑎᖓ ᑲᔪᓯᒃᑫᔨᐅᑉ 
ᐃᓕᓐᓂᐊᓂᓕᕆᓕᐅᑉ ᒪᓕᒐᖏᓐᓂᒃ ᑐᖕᖓᕕᖃᕐᓱᓂ ᐃᓕᓐᓂᐊᓂᓕᕆᓂᐅᓪᓗ 
ᑎᓕᔭᐅᓯᒪᒍᑎᖓᓂᒃ ᐱᒻᒪᕆᐅᔪᖁᑎᖏᓐᓂᓗ ᒪᓕᑦᓱᑎᒃ. 

 
 ᐱᓇᓱᒍᑏᑦ 
 
 

ᐃᒣᓕᖓᒐᔭᕐᖂᒫᕈᑏᑦ ᐊᑐᕐᑕᐅᒍᓐᓇᓱᑎᒃ ᒪᓕᒋᐊᕐᑕᐅᖃᑦᑕᕈᓐᓇᓱᑎᒃ 
ᐃᓕᓐᓂᐊᓂᓕᕆᓂᐅᑉ ᑎᓕᔭᐅᓯᒪᒍᑎᖓᓂᒃ ᐱᒻᒪᕆᐅᔪᖁᑎᖏᓐᓂᓗ ᑐᖕᖓᕕᖃᕐᑐᑦ, 
ᒪᓕᒐᖏᓐᓂᓗ ᒪᓕᑦᓱᑎᒃ. 

 
ᐱᐅᓯᕆᔭᐅᑎᓪᓗᒍ ᐃᓘᓐᓇᖏᓐᓄᑦ ᑮᓇᐅᔦᑦ ᑐᕌᒐᖏᓐᓂᒃ ᓱᕐᕃᓂᖃᕐᓂᐊᕈᓂ ᓱᓇᑐᐃᓐᓇᖅ ᑐᑭᑖᕐᓂᐅᔪᖅ 
ᐱᓇᓱᐊᕐᑕᐅᖃᑦᑕᓂᐊᕐᐳᖅ ᒪᓕᒐᕐᑎᒎᕐᑎᓗᒍ. ᐊᐅᓚᑦᓯᓂᓕᕆᒍᑏᑦ ᐱᓪᓗᑯᒋᐊᓕᓕᕆᓂᕐᒨᓕᖓᔪᑦ, ᐅᕝᕙᓘᓐᓃᑦ 
ᐱᖁᔭᕐᒧᑦ ᐊᑦᑐᐊᓂᖃᕐᑐᑦ ᐱᓇᓱᐊᕐᑕᐅᖃᑦᑕᓂᐊᕐᐳᑦ ᒪᓕᒉᑦ ᐊᑐᕐᓗᒋᑦ. 
ᐊᓪᓚᖁᑏᑦ ᐊᑐᕐᑕᐅᔪᑦ ᐊᒥᓱᐃᖑᓗᐊᖁᓇᒋᑦ ᓇᓪᓕᐊᖑᒻᒪᖔᑕᓗ ᐅᓇᑕᒡᒑᑕᐅᑦᓯᐊᕈᓐᓇᖁᓪᓗᒋᑦ, ᐊᑐᓂᑦ 
ᒪᓕᒐᓕᐊᖑᔪᓕᒫᑦ ᑲᒥᓴᓀᑦ ᑲᑎᖕᖓᔨᖏᓐᓄᑦ ᐊᖏᕈᑎᐅᓯᒪᔪᓂᒃ ᑌᒣᒋᐊᖃᕈᑎᒃ ᐃᓚᖃᖃᑦᑕᓂᐊᕐᑐᑦ. 

ᐃᓕᓐᓂᐊᓂᓕᕆᓂᖅ ᑲᔪᓯᔪᒥᒃ ᒪᓕᒐᕐᒥᓂᒃ ᒪᓕᒐᑦᓴᓕᐊᕆᓯᒪᔭᒥᓂᓪᓗ ᐋᕐᕿᓱᐃᒋᐊᓪᓛᖃᑦᑕᓂᐊᕐᑐᖅ ᐱᓇᓱᐊᕐᓂᒥᓄᑦ 
ᒪᓕᒋᐊᖃᑦᑕᑎᓪᓗᒋᑦ ᐃᓕᓐᓂᐊᕖᑦ ᓄᓇᓖᓪᓗ ᑭᖕᖒᒪᒋᔭᖏᑦ ᑐᖕᖓᕕᒋᓗᒋᑦ. ᐱᓇᓱᕝᕕᐅᔪᑦ ᕿᒥᕐᕈᔭᐅᒋᐊᖃᕐᐳᑦ 
ᒪᓕᒐᓕᐊᒍᓯᒪᔪᓂᑦ ᖃᐅᔨᓴᕆᐊᓪᓛᓗᑎᒃ ᐊᒻᒪᓗ ᐊᑐᓕᕐᓗᒋᑦ ᑎᓕᓯᒍᑎᐅᔪᑦ ᐱᓇᓱᕝᕕᓂ ᐱᖓᓱᑦ ᐊᕐᕌᒍᑕᒫᑦ ᐱᒋᐊᕐᓗᒍ 
ᔪᓓ 1,2026. 
 
ᒪᓕᒉᑦ ᒪᑯᓂᖓ ᐱᒍᓐᓇᑎᑦᓯᒋᐊᖃᕐᖁᑦ: 

1) ᐃᓕᓐᓂᐊᓂᐅᑉ ᐃᖏᕐᕋᓂᖓᓂᒃ ᑐᑭᓯᓇᕐᑎᓯᓗᑎᒃ; 
2) ᑐᑭᓯᓇᕐᑎᓯᓗᑎᓪᓗ ᒪᓕᒐᕆᔭᐅᓂᐊᕐᑐᓂᒃ ᐊᑐᓕᕐᑎᓯᒍᑎᐅᓗᑎᒃ ᐅᕝᕙᓗᓐᓃᑦ ᐃᓘᓐᓀᓅᓕᖓᔪᓂᒃ 

ᑐᑭᓯᓇᕐᑎᓯᒍᑎᐅᓗᑎᒃ; 
3) ᓇᐅᑐᐃᓐᓇᓕᒫᓂ ᐱᓇᓱᐊᕐᓂᒥᓂ ᓈᒻᒪᕕᖃᑦᓯᐊᓗᑎᒃ; 
4) ᐱᕕᖃᕐᑎᓯᓂᖅ ᐅᖃᕐᑕᐅᓯᒪᖕᖏᑑᒐᓗᐊᓂᒃ ᐊᓯᑦᔨᑕᕐᑐᓂᒃ; 
5) ᐊᐅᓚᑦᔭᕆᐊᕈᓐᓇᓂᕐᒥᒃ ᐱᒍᓐᓇᐅᑎᖃᕐᑎᓯᓂᕐᒥᒃ. 

 

ᑖᒃᑯᐊ ᒪᓕᒉᑦ ᐋᕐᕿᑕᐅᑎᓪᓗᒋᑦ ᐃᓕᓐᓂᐊᓂᐅᑉ ᐃᖏᕐᕋᑎᑕᐅᓂᖓᓄᑦ, ᐃᓕᓐᓂᐊᓂᓕᕆᓂᖅ ᐅᑯᓄᖓ ᐋᕐᕿᓱᐃᓂᕐᒥᓂ 
ᑐᑭᒧᐊᑦᑎᑕᐅᒍᑎᖃᕐᓯᒪᕗᖅ: 

1) ᔦᒥᓯ ᐯᑉ ᐊᒻᒪᓗ ᑯᐯᑉ ᑕᕐᕋᖓᑕ ᐊᖏᖃᑎᒌᓐᓂᖓ;; 
2) ᐃᓕᓐᓂᐊᓂᓕᕆᓂᐅᑉ ᑎᓕᔭᐅᓯᒪᒍᑎᖓ; 
3) ᐃᓕᓐᓂᐊᓂᓕᕆᓂᐅᑉ ᒪᓕᒐᖓ ᐊᓪᓚᓅᓕᖓᔪᖅ (ᑯᔩᓄᑦ), ᐃᓄᑐᐃᓐᓇᓄᑦ ᐊᒻᒪᓗ ᓇᔅᑳᐱᓄᑦ 

ᓄᓇᓕᑐᖃᑦᓴᔭᕐᓄᑦ; 
4) ᐃᓕᓐᓂᐊᑏᑦ ᑭᖕᖒᒪᒋᔭᖏᑦ, ᐱᓇᓱᑦᑏᑦ, ᓄᓇᓖᓪᓗ; 

 

ᐃᓕᓐᓂᐊᓂᓕᕆᓂᐅᑉ ᒪᓕᒐᖓ ᐱᖁᔭᐅᒻᒪᑦ, ᐃᓄᒻᒧᑦ ᐊᑕᐅᓯᕐᒧᑦ ᐊᑐᕐᑕᐅᒍᓂ ᐃᓘᓐᓀᓄᑦ ᐊᑐᕐᑎᑕᐅᔪᑦᓴᐅᕗᖅ. ᒪᓕᒉᑦ 
ᐊᑐᕐᑎᑕᐅᓂᖃᕆᐊᖃᕐᐳᑦ ᑲᔪᓯᒃᑫᔨᒧᑦ ᐊᓯᖏᓐᓂᓗ ᐊᐅᓚᑦᓯᓂᓕᕆᔨᐅᔪᓄᑦ. ᑲᔪᓯᒃᑫᔨ ᑐᓴᕐᑎᓯᖃᑦᑕᕆᐊᖃᕐᐳᖅ 
ᑲᒥᓴᓀᑦ ᑲᑎᖕᖓᔨᖏᓐᓄᑦ ᒪᓕᒉᑦ ᐊᑐᕐᑕᐅᔪᑦ ᖃᓄᐃᓕᖓᓂᖏᓐᓂᒃ ᐊᓯᑦᔨᒋᐊᓕᑦᑕᖃᕐᐸᑕᓗ 
ᑐᓴᕐᑕᐅᑎᑦᓯᖃᑦᑕᓗᓂ. 

ᐱᒍᑦᔨᕕᐅᔪᓂ ᑐᑭᒧᐊᑦᑎᓯᔨᐅᔪᑦ ᑲᒪᔨᖃᕆᐊᖃᕐᐳᑦ ᒪᓕᒉᑦ ᐊᑐᕐᑕᐅᓂᖏᓐᓂᒃ ᐱᓇᓱᑦᑎᖁᑎᒥᓄᑦ ᐱᒍᑦᔨᕕᒻᒥᓂ. 
ᐃᑉᐱᒍᓱᒐᓱᐊᑦᓯᐊᕆᐊᖃᕐᓱᑎᓪᓗ ᒪᓕᒐᐅᔪᓕᒫᑦ ᐱᒍᑦᔨᕕᖁᑎᒥᓂᒃ ᐱᓇᓱᑦᑎᒥᓄᑦ ᐊᑐᕐᑕᐅᓂᖏᓐᓂᒃ. 
 

ᑖᒃᑯᓇᓂ ᒪᓕᒐᕐᓂ, ᐊᖑᑎᒧᑦ ᑐᕌᕐᑎᓯᓂᖅ ᐅᖃᐅᓯᕐᑕᕆᔭᐅᔪᓂ ᐊᑐᕐᑕᐅᓯᒪᕗᖅ ᐃᓱᐊᕐᓂᖓᓄᑦ. 


